
ТОВАРЛАР ТАШҚИ САВДОСИ: ЎЗБЕКИСТОН-РОССИЯ

Юлдашев Элдор Илхомжонович 
ТДИУ 1-босқич доктаранти

Телефон: +998(98)3630506
e.yuldashev@tsue.uz

Юлдашева Ниҳола Тоҳир қизи
Ўзбекистон МУ 4-босқич талабаси

nihola.yuldasheva98”@mail.ru

Аннотация: Мақолада Ўзбекистон Республикасининг ташқи савдо ҳолати ва унда 
Россия Федерацияси билан товарлар савдосини амалга оширилишининг жорий ҳолати ва 
келгусида истиқболли алоқаларни ривожлантирилиши бўйича чора-тадбирлар тўғрисидаги 
таклифларимиз келтирилган.

Таянч иборалар: Ташқи савдо муносабатлари, ташқи савдо, экспорт,  халқаро савдо, 
ташқи савдо айланмаси, экспорт ва импорт, экспорт таркиби, товарлар экспорти.

Кириш.
Бозор муносабатларига асосланган иқтисодий жараёнларнинг ривожланиши мамлакат-

ларнинг жахон бозорида ўзининг муносиб ўрнини эгаллашга бўлган ҳаракатларининг жа-
даллашувига олиб келмоқда. Интеграциялашувнинг энг юқори нуқтасига интилиш мамла-
катлар орасида тенг манфаатли иқтисодий алоқаларнинг кенгайишига сабаб бўлмоқда. Бу 
эса ўз навбатида мамлакатларнинг иқтисодий ривожланишида жуда катта ижобий таъсири-
ни кўрсатади. Шу ўринда мамлатимизда олиб борилаётган ислоҳотлар ва тадбиркорларга 
яратилаётган ҳуқуқий ҳимоя,  иқтисодий имтиёзлар ва қулайликлар ташқи бозорга си-
фатли ва рақобатбардош маҳсулотлар ишлаб чиқариш кўламининг юқори кўрсаткичларга 
эришида ўз ифодасини топмоқда. Мамлакатимизда товарлар ва хизматлар экспортининг 
кенг кўламда ривожланиши ташқи савдо балансига ижобий таъсир этади. Бу эса мил-
лий ишлаб чиқарувчиларимиз учун ташқи бозорнинг янги имкониятларини очилишига, 
иқтисодиётимизга четдан хорижий валюта оқимини кириб келишини янада кўпайишига ва 
миллий валютани қадрини ортишига, ишлаб чиқаришни ва бу орқали янги иш ўринлари 
яратилишига,  иқтисодиётимизда барқарор ривожланиш тенденцияларига эришиш ва 
оқибатда халқимизнинг яшаш даражасини янада фаровонлашишига олиб келади. 

Адабиётлар шарҳи.
Ўзбекистон-Россия муносабатларини эътироф этишни Россия Федерациясининг 

иқтисодий салоҳияти тўғрисида фикр юритишдан бошлаш мақсадга мувофиқ деб 
ҳисобладик.

Россия Федерациясининг ташқи савдо ҳолатига иқтисодчи олимлар Козлова Елена Ива-
новна ва Варфоломеев Дмитрий Алексеевичлар (https://cyberleninka.ru) қуйидагича фикр 
билдирадилар: “Россиянинг ташқи савдоси экспортнинг хом ашё йўналиши ва импортнинг 
саноат йўналиши, шунингдек, бошқа мамлакатларга йўналтирилганлиги билан ажралиб 
туради. Мамлакат иқтисодий ривожланишининг экспортга йўналтирилганлигига кучли 
боғлиқлиги юқори ва паст енергия нархларининг ўзгариб турадиган тенденциялари кон-
текстида ўта хавфлидир, аммо кўп йиллар давомида Россия экспорти таркибида жиддий 
ўзгаришлар юз бермади”. Ўтган йиллар давомида РФига нисбатан қўйилган иқтисодий 
санкциялар даврида ҳам экспорт таркибининг ўзгариб кетмаганлиги мамлакатнинг экс-
порт салоҳитини юқори даражада эканлигидан далолат беради.

Владимир Петрович Оболенский эса мамлакатнинг халқаро товарлар ва хизматлар ал-
машинувидаги иштироки ички иқтисодиётни ривожлантиришда жуда муҳим рол ўйнайди, 
фойдаланилаётган ресурслар ҳажмини ўзгартириш, шунингдек уларнинг моддий ва моддий 
шаклларини ўзгартириш орқали кўпайиш жараёнларини сақлаб қолиш ва модернизация 
қилиш имконини беради. экспорт сизга ички еҳтиёжлардан ташқари ишлаб чиқаришни 
кенгайтириш, бандлик, иш ҳақи, корхоналар ва аҳоли даромадларини ошириш имкони-
ни беради. экспортдан тушадиган валюта тушумлари товарлар ва хизматлар импортини 
молиялаштиришнинг асосий манбаи ҳисобланади. Ўз навбатида, импорт иқтисодиётни 

мамлакатда ишлаб чиқарилмайдиган хом ашё ва материаллар билан таъминлайди, импорт 
қилинадиган ускуналар ёрдамида маҳаллий корхоналарнинг технологик базаси янгилана-
ди, чакана товарларнинг сезиларли қисми импорт товарлардан шакллантирилади. Божхона 
тўловлари, шу жумладан солиқлар, федерал бюджетга тушумларнинг муҳим қисмидир, бу 
унинг даромадларининг олтитасини таъминлайди дея фикр билдиради (https://cyberleninka.
ru).

2020 йил 1 чорак натижаларига кўра мамлакатимизнинг ташқи савдо айланмаси бўйича 
энг олдинги ўринларда Россия Федерациясининг бориши экспортер корхоналаримизга 
жуда катта қулайликлар яратади: “Ўзбекистон, жаҳоннинг 150 дан ортиқ мамлакатлари 
билан савдо алоқаларини амалга ошириб келмоқда. ТСА нинг нисбатан салмоқли ҳиссаси 
Россия Федерациясида (16,9 %), Хитой Халқ Республикасида (16,8 %), Қозоғистонда (8,3 
%), Корея Республикасида (6,7 %), Туркияда (5,8 %), Қирғиз Республикасида (2,3 %) ва 
Германияда (2,1 %) қайд этилган” (https://stat.uz/uploads/doklad/2019/yanvar-sentyabr/uz/13.
pdf)

Тадқиқот методологияси.
Тадқиқотни амалга оширишда кузатув, қиёсий таҳлил каби анъанавий тадқиқот усул-

ларидан фойдаланилган. Шу билан бирга, тасвирий статистика ёрдамида, мамлакат товар 
экспортининг ривожлантирилишда Россия Федерацияси билан алоқаларнинг аҳамияти 
таҳлил қилиниб, таҳлил натижаларига муаллиф хулосалари келтирилган.

Таҳлил ва натижалар муҳокамаси.
Мамлакатимизда экспортни ривожлантириш ва импорт ўрнини босувчи маҳсулотлар 

ишлаб чиқаришнинг кенгайиши ташқи савдо айланмасини ижобий кўрсаткичларга 
эришишида муҳим аҳамият касб этади. Бу борада мамлакатимизда ривожланган давлатлар 
билан тенг манфаатли иқтисодий алоқаларнинг йўлга қўйиши ва мавжуд алоқалардан янада 
самарали фойдаланиши натижасида ташқи савдо айланмаси сезиларли даражада ўсиш 
тенденциясига эришилди. 

Ўзбекистон Республикаси Давлат Статистика Қўмитасининг маълумотларига кўра, ўтган 
2019 йил якунларига кўра ТСА 2017-2019 йилларда 26,6 миллиард АҚШ долларидан 33,4 ва 
42,2 миллиард АҚШ долларигача мос йиллар давомида ўсиб келди. Пандемия натижасида 
эса 2020 йил январь-март ойлари якуни билан республиканинг ташқи савдо айланмаси 
(матнда ТСА) 8 140,4 млн. АҚШ долларини ташкил этиб, 2019 йилнинг мос даврига 
нисбатан 924,1 млн. АҚШ долларига ёки 10,2 % га камайди. ТСА да экспорт ҳажми 3 374,7 
млн. АҚШ долларига (10,9 % га камайди) ва импорт ҳажми 4 765,7 млн. АҚШ долларига 
(9,7 % га камайди) етди. Ҳисобот даврида - 1 390,9 млн. АҚШ доллари қийматида пассив 
ташқи савдо баланси қайд этилди. 

Қуйидаги жадвалда эса мамлакатимизнинг Россия Федерацияси билан ташқи савдо 
айланмаси бўйича маълумотлар келтирилган:

1- жадвал
Ўзбекистон Республикасининг Россия Федерацияси билан ташқи савдо айланмаси 

динамикаси1.
(январ-декабр, млн. АҚШ доллари)

2017 2018 2019
экспорт 2 019,2 2 117,3 2 492,5
Импорт 2 709,5 3 538,6 4 134,4

Ташқи савдо айланмаси 4 728,7 5 655,9 6 626,9

2- жадвал
Ўзбекистон Республикасининг Россия Федерацияси билан ташқи савдо айланмаси 

динамикаси2.
(январ-март, млн. АҚШ доллари)

2018 2019 2020
экспорт 389,3 425,2 455,6

1 Жадвал www.stat.uz сайт маълумотлари асосида муаллиф томонидан тузилган.
2 Жадвал www.stat.uz сайт маълумотлари асосида муаллиф томонидан тузилган.



51
9Июль

18

Импорт 997,4 919,0 920,9
Ташқи савдо айланмаси 1 386,7 1 344,2 1 376,5

Юқоридаги 1-2-жадваллардаги маълумотларга кўра, ўрганилган йиллар давомида ре-
спубликамизнинг Россия Федерацияси билан ташқи савдо айланмалари ўсиш тенденция-
сига эга бўлган. Шу билан бирга республикамиз экспортида асосий ҳамкор-давлатларнинг 
улуши бўйича 2020 йил 1 чорак якунларига кўра Россия Федерацияси 13,5 % билан етакчи 
ўринда турибди. 

Россиянинг эса экспорт ҳажми 2020 йил январ-март ойларида 89,5 миллиард AҚШ дол-
ларини ташкил қилди ва 2019 йилнинг январ-мартига нисбатан 15,0 фоизга камайди. Хо-
рижий мамлакатлар 88,3%, МДҲ давлатлари 11,7% улушига тўғри келади.

2020 йил январ-март ойларида Россия экспортининг асосини анъанавий равишда ёқилғи-
енергетика маҳсулотлари ташкил етди, уларнинг улуши экспортнинг 61,7% ташкил этди.

Хулоса ва таклифлар.
Тадқиқот натижаларини қуйида келтириб ўтамиз:
Мамлакатимиз иқтисодиётини ривожланишида пандемия шароитида хорижий ҳамкорлар 

билан ташқи савдо алоқаларини янада яхшилаш, узоқ йиллик стратегик келишувлар орқали 
товарлар алмашинувини янада кенгайтириш, фаолият турларини диверсификациялаш 
орқали маҳсулотлар ассортиментини кўпайтириш ва бу орқали жахон бозорида ўзига хос 
ўринга эришиш долзарб масала ҳисобланади.

Россия Федерацияси билан савдо алоқаларини йўлга қўйишда стратегик шерикчилик 
масалаларини муҳокама қилиш, турли хўл ва қуруқ мева-сабзавот маҳсулотларини 
экспортини янада ошириш ва ёғоч ва қоғоз маҳсулотларини импортини қисқартишга сабаб 
бўладиган муқобил технология ва ҳом ашёларни импортини ошириб, улар ёрдамида ишлаб 
чиқарилган ёғоч ва қоғоз маҳсулотларини қайта экспорт қилиш амалиётини кенг тарғиб 
қилиш мақсадга мувофиқ ҳисобланади.  

